NOMINA TA’ DOTT. CHARLES MANGION GĦALL-ĦATRA
TA’ PRESIDENT TAL-AWTORITÀ TAT-TURIŻMU TA’ MALTA

Mistoqsijiet sottomessi mill-Membri tal-Gvern

1. Tista’ telabora aktar dwar il-karriera professjonali vasta tiegħek speċjalment b'rabta mat-Turiżmu?

Il Professjoni notarili tlaqqgħek mal-akbar komunità kummerċjali tal-pajjiż kemm f’dik  li hija propjetà imma wkoll kull forma ta ftehim kummerċjali u dan jgħinek tiżviluppa perspettiva aktar wiesgħa u komprensiva.

L-esperjenza tiegħi bħala Chair tal-Air Malta u l-esperjenza ta’ madwar sentejn tal-pandemija tal-COVID-19 stajt nevalwa first-hand l-importanza tat-turiżmu bħala pilastru ekonomiku, kif ukoll x’jista’ jkun l-impatt tiegħu kemm-il darba l-industrija ma tevolvix u tirreaġixxi għall-aspettativi ta’ nies li jiġu f’pajjiżna. Hija industrija li timpatta sew fuq impjiegi kemm full-time u part-time però għandha wkoll impatt kollaterali fuq ħafna attività relatata li tipprovdi l-għejxien ta’ ħafna nies.

2. Kemm tarah importanti l-irwol ta' President tal-Awtorità tat-Turiżmu ta' Malta? 

Bħal kull President ta’ kull entità u Awtorità, il-president flimkien ma’ membri l-oħra kollha tal-Bord (li ħafna minnhom huma stakeholders) irid jassigura li l-istrateġija approvata tkun implimentata kif maħsub biex l-oġġettivi intenzjonati jintlaħqu. Illum għandna Strateġija ta Turiżmu 2021- 2030 li stradat l-iżvilupp minn meta l-pajjiż ħareġ gradwalment mill-COVID-19 u l-ewwel pass kruċjali kien li jintlaħqu n-numri rekord tal-2019 (ta qabel il-COVID) u bi pjaċir nissottolinea li dan intlaħaq bl-aktar mod konvinċenti; Fil-fatt, l-aħħar figuri ppublikati li din is-sena sa Novembru ser jkunu żaru Malta 3.3 miljun turist.

Mill-ajruport ser ikunu għaddew kważi 9 miljum passiġġier; u sa Diċembru 2024, il- kontribut turistiku għall-ekonomija ser ikun ta 3.5 biljun Ewro.

Mela żgur li phase 1, ċjoè li jintlaħaq critical mass ta’ turisti li jżuru Malta ntlaħaq  minn wara l-COVID u dan fi żmien qasir ta’ kkompetizzjoni kbira. Dan grazzi għall-isforzi tal-MTA u l-istakeholders kollha.

3. Xi sfidi prinċipali ewlenin tara?

Is-suċċess sottolinjat fil-paragrafu preċedenti għandu miegħu l-isfidi. 
L-ewwel hija li nkomplu nassiguraw li numri annwali  ta viżitaturi jkunu adekwati biex isostnu l-industrija turistika f’pajjiżna  - ma ninsewx l-investiment kbir li hemm f’din l-industrija u għalhekk is-sostenibbiltà tagħha hija importanti għax għandha impatti qawwijja u diretti fuq oqsma finanzjarji fil-pajjiż.

Pero minkejja l-importanza li nsotnu u nżommu l-critical mass ta’ turisti li jżuruna ma nistgħux ninjoraw l-impatt ambjentali, id-domanda fuq l-infrastruttura, l-impatt soċjali li jista’ jkollu numru sostanzjali ta’ persuni jkun fil-pajjiż fl-istess ħin  – meta l-arja ġeografika tal-pajjiż hija dik li hija u limitata;
Dawn huma ċertament sfidi fl-opinjoni tiegħi però dawn huma sfidi ta’ suċċess; li però jridu jiġu indirizzati, billi jkunu involuti stakeholders kollha u l-ebda “concern” ma tista’ tigi mwarrba. Jiena konvint li kulħadd ta’ rieda tajba huwa  kuntent biss suċċess fit-turiżmu li lħaqna, imma nemmen wkoll li bi buona volontà , bi ħsieb u studju  u bilanċ bejn l-intereessi varji ,is- soluzjonjiet jinstabu.

Kull stakeholder kemm jekk direttament involut kif wkoll jekk indirettament affetwat jrid jkun jrid on board  fid-decizjonjiet. Il-mira prinċipali hija l-kwalità; kwalità fil-prodott turistiku, fl-akkomodazzjoni, kwalità aħjar servizz, kwalità aħjar fl-esperjenza ta’ turist, inkabbru l-kultura sabiħa tagħna, niżviluppaw n-niċeċ  li jiddistingwuna minn destinazzjonijiet oħrajn.  

4. Tara li hemm ħtiega ta’ tibdiliet jew prijoritajiet  li jistgħu jsiru?

It-tibdil irid ikun xprunat mill-enhancement tal-kwalità; għalhekk inħoss li jkun bżonn  deep dive fis-settur – żgur nibqa’ niltaqa’ ma’  stakeholders jew rappreżentanti tagħhom għall-preċiżjoni kemm dawn f’Malta kif ukoll Għawdex.

Ma’ kapijiet u mpjegati tant kompetenti u committed li hemm fl-MTA nitkellem u nifhem mingħandhom aktar ir-realtà tas-sitwazzjoni li kif għidt hija pożittiva. Dan iwassal għall-evalwazzjoni tal-istrateġija maqbula u li qed tiġi implimentata u fejn jinħass il-bżonn ta’ modifika jew “tweaking”  dan irid isir .

5. Jekk kemm-il darba tkun approvat x’se jkunu l-prijoritajiet tiegħek?

Kif diġà indikat, l-oġġettiv hija l-kwalità. Kwalità u titjib tal-kwalità fil-prodott offrut, fit-tisbiħ tal-pajjiż, upskilling, titjib fl-akkomodazzjoni f’kull kategorija, tikkonvinċi u tħeġġeġ biex ir-regoli u d-dixxiplina jkunu osservati. Biex tilħaq kwalità ma hemmx silver bullet;  huwa asjem ta’ inizjattivi li bil-mod jgħollu kwalità across the board; Dan iġib kummerċjalment dħul akbar mingħajr il-bżonn ta’ żieda fil-popolazzjoni ta’ turisti għalkemm dejjem irridu nisssalvagwardjaw il-massa kritika neċessarja biex l-industrija tibqa’ b’sahhitha.

6. Tara li hemm xi materja jew kunflitti ta’ interess li jista’ jkollok f’dan l-irwol il-ġdid?

Ma nara l-ebda konflitt ta interess.

Mistoqsijiet sottomessi mill-Membri tal-Oppożizzjoni
 
1. Kif tiddeskrivi r-rwol ta’ President tal-Awtorità tat-Turiżmu ta’ pajjiżna?

a. Il-president għandu jassigura li l-funzjonijiet tal-awtorità kif definiti Artiklu 5 tal-att dwar l-Awtorita ta’ Turiżmu u Servizzi Turistiċi [Cap 409] jkun fedelment esegwiti.
b. President huwa wkoll marbut mal-Code of Conduct for Board of Directors in the Public Sector”  fl-eżekuzjoni ta’ dmirijietu bħalma huma d-diretturi kollha.

c. Jagħmel ħiltu li jassigura Governanza tajba; tajjeb li wieħed jinnota li l-estimi u r-rapport finanzjarju tal-Awtorità jkun diskuss ukoll fil-Parliament skont l Att relattiv. Hawn isir skrutinju pubbliku.

Nemmen ukoll li kif huwa aċċettat fil-kumpaniji kummerċjali li l-President wara li jkun tkellem ma’ stakeholders u eżekuttiv tal-Awtorità jtella’ fuq l-Aġenda proposti għal tibdil, emendi ta’ regolamenti u wkoll li jara jekk l-Att prinċipali wara 25 sena minn mindu daħal in vigore għandux ikun emendat. Dan kollu jrid ikun preċedut mid-diskussjoni . Bħala president ta din l-Awtorità li tolqot settur hekk importanti dejjem għandu jfittex unanimità fid-deċiżjonjiet għalkemm dan mhux legalment obbligatorju. L-eżekuzzjoni ta’ kull deċiżjonjiet jinħtieġ il-ħidma kollettiva għall-ġid komuni u għalhekk dejjem ikun aħjar li kulħadd ikun on board fejn possibbli Nemmen li kull stakeholder għandu jaġixxi in buona fede biex ikun kredibbli.

2. X’inhuma l-pjanijiet tiegħek bħala President tal-Awtorità tat-Turiżmu ta’ pajjiżna?

Nixtieq Awtorità li tinkludi stakeholders kapaċi tkun aktar proattiva biex ikun hemm aġġornament kontinwu għall-prodott turistiku aħjar li jrendi aktar l-awtorità wkoll trid tkun aware tal-isfidi li jemanixxu mill-industrija li jolqtu l-ambjent, is-soċjal, u sostenibbiltà ambjentali  Dan l-impenn jgħolli l-kwalità.

3. Xi sfidi tara li għandha quddiemha l-Awtorità tat-Turiżmu?

Titjib fil-kwalità kemm ta prodott servizz, esperjenza turistika u ċertament dħul per capita. Dan ma jfissirx biss tkabbir ekonomiku imma wkoll żieda fil-produttività.

4. X’taħseb li għandhom ikunu l-kisbiet tal-Awtorità tat-turiżmu matul il-ħames snin li ġejjin?

a. Il-massa ta’ incoming tourism għandu jkun mifrux fuq 12-il xahar aktar b’mod bilanċjat.
b. Inkomplu niftħu s-sorsi ta’ min fejn jiġu turisti bi swieq ġodda biex sors ta’ turisti jkun mifrux u riskji jonqsu. Kull source li tinfetaħ trid tkun maħsuba u studjata u mmirata lejn turisti li għandhom purchasing power sostanzjali.
c. Taħrig aktar u kontinwu tramite l-ITS li tagħmel xogħol siewi ħafna biex kwalità tal-prodott jitjieb. Diġà mxejna ħafna imma upskilling ma jiqafx.
d. Nesploraw kif nistgħu naddottaw AI u żvilupp fl-ICT li ser tiġri żgur fl-industrija biex nilħqu l-għanijiet ta’ kwalità aħjar.

5. Kif tiddeskrivi l-qagħda tat-turiżmu f’pajjiżna?

Turiżmu huwa b’saħħtu; 3.5 miljun viżitator 3.3 biljun fl-ekonomija; ma’ 9 miljun passiġġier mill-ajruport; domanda għall-ħaddiema; huma kollha sinjali ta’ suċċess.  Imma ma rridux nieqfu hawn żgur.

6. X’taħseb li kienu n-nuqqasijiet fejn tidħol l-Awtorità tat-turiżmu matul l-aħħar għaxar snin f’pajjiżna?

Naħseb li tramite l-efforts ta’ kull amministrazzjoni, t-turiżmu kiber però l-liġi prinċipali ma gietx riveduta u aġġornata. Aġġornament kemm fl-Att prinċipali u regolamenti li jemanixxu mil-legal notices nemmen li jridu jiġu aġġornati.

7. X’taħseb li kienu l-kisbiet ewlenin fis-settur tat-turiżmu f’dawn l-aħħar għaxar snin f’pajjiżna?

Numri ta’ 3.5 miljun turist u kontribut ta 3.3 biljun Ewro fl-ekonomija huwa riżultat ta’ ħidma kontinwa l-aktar l-isforzi li saru matul il-COVID bl-għajnuna li ngħatat, U sussegwentement il-ħidma li saret  biex irripristinanja n-numri. Minn dawn l-esperjenzi tajjeb li issa qegħdin inhħrsu aktar lejn il-kwalità.

8. X’karigi oħra beħsiebek tkompli tokkupa jew tassumi f’każ li tiġi maħtur bħala l-President tal-Awtorità tat-Turiżmu ta’ Malta?

Ma għandi l-ebda kariga pubblika oħra; non-executive directorships li għandi nista’ nżommhom  għax ma jimpinġux fuq xi kunflitt ta’ interess.

9. Tista’ tindika jekk fil-preżent għandekx attivitajiet kummerċjali? Tista’ tindika jekk dawn humiex ser joħolqu kunflitt ta’ interess f’każ li tiġi maħtur bħala President tal-Awtorità tat-Turiżmu ta’ Malta?

Ma għandi l-ebda kunflitt ta interess.
